Татарстан Республикасы Саба районы Байлар Сабасы гимназиясе

Рәсемнәрдә – күңел җылысы

(Рәссам Тавил Гыйният улы Хаҗиәхмәтов
 иҗатына багышланган кичә)
Сценарийны төзүче – 

Байлар Сабасы 

гимназиясенең башлангыч 

сыйныфлар укытучысы 

Баһавиева Гөлшат Нәкыйп кызы

Кичәнең барышы.

(Зал бизәлгән: Тавил һәм Нияз Хаҗиәхмәтовлар бизәгән китаплар күргәзмәсе, Татарстан Республикасының дәүләт флагы, табигать күренешләре.)

1 укучы:  Теле ачылуга сабый бала иң элек китаптагы рәсемнәр белән сөйләшә. Кызыклы, мавыктыргыч    вакыйгалар белән танышырга яңа китаплар эзли башлый. Шуның өчен дә балалар китабын рәсемнәр белән бизәү жиңел эш түгел. 
2 укучы:   Бу - гаять җаваплы, бик 
зур талант сорый торган сәнгатьнең 
аерым, үзенчәлекле бер төре.  Шушы                                     

өлкәдә озак еллар буе армый-
талмый эшләп килүчеләрнең
 берсе - Татарстанның халык 
рәссамы, Г.Тукай һәм А.Алиш 
исемендәге бүләкләр лауреаты Тавил Гыйният улы Хаҗиәхмәтов. 
3 укучы:  Чын мәгьнәсендә китап һәм журнал графикасы остасы ул. Тавил Гыйният улы 1936 елньң 3 февралендә Йосыф-Алан авылында атаклы көмешчеләр гаиләсендә туа.
(Т. Низами көе һәм сүзләре, “Көмешчеләр белән данлы...”җыры яңгырый)

4 укучы:  Бөек Ватан сугышы башлангач, ишле гаилә Казан каласына күчеп килә. Әтисен Казан авиация заводына эшкә чакыралар.Биредә хәрби самолетлар эшләү өчен нәкъ менә зәркәнчеләр кирәк була. Көмешче оста иң нечкә ябыштыру эшләрен дэ яхшы башкара, корыч коючы булып эшләсә дә, көмешче һөнәренә тугрылыклы кала.

                                                       Тирә-ягың бөдрә алан Йосыф-Алан, 

       Урамында -урман шавы җил искәндә.

       Акбүз атларга алтанып 

                                 синең якка оча идем,

       Оча идем айлы кичләрдә.

5 укучы:  Казан каласында яшәсәләр дә, авылга кайта-китә йөри Хаҗиәхмәт бабай оныклары. Йосыф-Аланның һәр үләне, һәр чәчәге күңелләрендә бизәк булып ята, аннан бизәнү әйберләренә күчә. Сәнгатькә, гүзәллеккә мәхәббәт әнә шулай ата-бабадан, табигатьтән иңә, рәсемнәргә күчә.
[image: image4.jpg]


6 укучы:  Казанга килгәч, әтисе төрле-төрле журналлар,брошюралар алдыра башлый. 4-5 яшьлек малайга алар килгән көн бәйрәмгә әйләнә. Журналның буш калган өлешенә ул рәсемнәр ясый. Ак кәгазь битенә рәсем ясау теләге малай өчен зур хыял була. Кышын бозланган тәрәзә пыялаларына бизәкләр төшерә Тавил.

Рәсем ясау өчен нурлар кирәк.

Нур чишмәсе Кояш! Ул күктә. 
Рәсем ясау өчен туган җирнең

Ямь-моңнары кирәк йөрәктә.

7 укучы:  Рәсем ясау өчен дә, матур шигырьләр язу өчен дә туган җирнең моңы кирәк. Саба шагыйре Зөфәр Шәйхетдинов “Аның чордашы-Тавил” дигән шигырендә рәссамның байтак эшләрен санап чыккан.               (укучылар чыгышы)
Тавил чынлап “тау иле” ул-

Йосыф-Алан егете.

Зур талантлы рәссам егет

Гасырларны селкетте.

Йосыф-Алан урманының 

Һәр чәчәге, бизәге

Аның кулы аша үтеп,
                  Күпме китап бизәде.

Шулай гел казына торгач

Кызык хәлләр булгалый,

Гасыр катламнарын ертып,

Калкып чыкты Кол Гали.

Ул белми дә кала кайчак

Бөек эшләр кылганын.

Элеп куйды ил күгенә

Татарстан флагын.

Колачлы аның иҗаты.

Үтеп тарихлар аша

“Кранчы кыз Гөлсинәдән”

“Йосыф белән Зөләйха”га

“Идегәйгә” тоташа.

Һәрбер рәсеме эчендә 

Аның йөрәге яна.

Тукай бүләге бирделәр_

Чөнки ул лаек аңа!


8 укучы:  Шигъри күңелле, фәлсәфи акыллы, үзенчәлекле талантлы рәссам-аксакал Тавил аганың сәнгать җирлеге- татар иле. Ул татар тарихын җентекләп өйрәнгән, бай фантазиягә ия шәхес.


Аның татар халкының тарихи төпкеленнән килгән, гомерлек байлыгы булган Кол Галинең “Кыйссаи Йосыф” поэмасы китабын бизәве генә дә ни тора. Дастанга 800 ел тулу уңаеннан нәшер ителгән сувенир китап була бу.

Нурисламова Сания апа башкаруында “Кыйсса”дан өзек.
9 укучы: Тавил Хажиәхмәтов - иҗаты киң кырлы булган рәссам.Ул матур-матур китаплар иҗат итүче да, театр һәм бию ансамбле ечен төрле-төрле кием эскизлары ясаучы да, Кол Гали, Утыз Имәни кебек бөек шагыйрьләрне ерак гасырлар аша безнең күз алдына китереп бастырган оста портретчы да.Шулай да, ул үзен китаплар бизәүче рәссам-график дип саный. 
10 укучы:  Т. Хажиәхмәтов бизәгән китапларның саны 200 дән артык. 6 яшьлекләр өчен чыгарылган Әлифба китабы Тавил абый рәсемнәре белән балаларны белем иленә алып керә. Г. Тукайның кәҗә белән Сарык әкияте, Муса Җәлилнең Моабит дәфтәре, М. Фәйзинең “Галиябануы”- барысына да Тавил абыйның кулы тигән, күңел бизәге салынган. Рәссам озак еллар “Ялкын” ңурналы белән хезмәттәшлек итә. Һәр сан саен ңурнал тышлыгының өченче җитендә аның иллюстраөияләре белән бер әкият урнаштырылып килә. Рәсемнәр - китапларның тәрәзәләре, рәссам аларны берәмтекләп җыя, күрсәтеп бирә. Тавил ага әнә шул китапларга нәфис өлге-тәрәзәләр уючы, серле бизәкләр төшерүче осталарның иң остасы. 1981-1985 елларда басылган китаплардагы художество график бизәкләре өчен Тавил Гыйният улы Хажиәхмәтов Татарстанның Г.Тукай исемендәге Дәүләт премиясенә лаек булды.

11 укучы:  Тавил аганың иҗат дәверендә тагын да истә калганы-Татарстан Республикасы байрагын
 ясау булгандыр. Әлеге конкурста
 100 дән артык рәссам катнаша. 
Яшел, ак, кызыл төсләр белән балкыган республикабыз әләме бүген һәркемне үзенә җәлеп итә.  

12 укучы:   “Яшел төс-яшәеш, бүгенге барлыгыбыз символы, кызыл төс-үткән шанлы тарихыбыз, ата-бабалар рухы, алар ядкәре. Уртадан сузылган ак төс-киләчәккә өмет- хыяллар, якты киләчәк чагылышы",-дип аңлата Тавил абый үзе әлеге әләм хакында горурланып,

13 укучы:  Шунысы тагын да сөенечле:

 иҗатына алмаш, атаклы зәркәнчелар нәселе дәвамчысы, Тавил аганың улы Нияз да рәсем остасы. Әтисе укыган Ленинград рәссамнар институтын тәмамлаган Нияз Хажиәхмәтовның беркемне дә кабатламый торган үз стиле, үз кыйбласы бар. Ул “Казан Кремле”музей-тыюлыгының баш рәссамы дәрәҗәсенә күтәрелде. 2004 елда Президент каршындагы Гералҗдика советы ул иҗат иткән сабантуй символын - кызыл башлы ак сөлге рәсемен раслады.

Безнең туган якны өйрәнү музеенда аталы-уллы Хажиәхмәтовлар иҗатына багышланган күргәзмә залы эшли Бу бүлмәгә килеп кергәч, үзеңне серле дөнҗяда итеп хис итәсең, чәчәкләрнең, үләннәрнең хуш исен тоясың.  

Музей җитәкчесе Сираҗиева Р. Б. күргәзмә белән таныштыра.

Ару-талуны белми төсләр дөньясында колач салып йөзүче
Татарстанның халык рәссамы Тавил ага Хажиәхмәтов 2006 елда үзенең 70 яшьлек юбилеен билгеләп үтте. Тормыш юлының үзе ясаган рәсемнәрдәй матур булуын теләп калабыз без аңа.
